
Is-grŵp Rhywogaethau Goresgynnol Estron Partneriaeth Bioamrywiaeth
Cymru

Swyddfeydd y Comisiwn Coedwigaeth, Aberystwyth

Dydd Mercher 22 Mehefin 10:30-15:30
15fed Cyfarfod

Cofnodion

1. Presennol:
Steve Jackson (Llywodraeth Cymru) Cadeirydd
Alys Edwards Ysgrifenyddiaeth (Partneriaeth Bioamrywiaeth Cymru)
Niall Moore (GBNNSS)
Gabe Wyn (CCGC)
Jo Hughes (CCGC)
Nigel Ajax-Lewis (Ymddiriedolaeth Natur De a Gorllewin Cymru)
Jo Miles (Llywodraeth Cymru)
Dave Thorpe (Asiantaeth yr Amgylchedd Cymru)
Jodi Massey (Llywodraeth Cymru)
Sean Hathaway (Dinas a Sir Abertawe)
Mark Malins (Comisiwn Coedwigaeth Cymru)
Rob Griffiths (Llywodraeth Cymru)
Matthew Ellis (CCGC)

Dros y ffôn
Clare Eno (CCGC)
Ian Laing (CEFAS)

Ymddiheuriadau:
Judith Oakley (Dinas a Sir Abertawe/Oakley Intertidal)
Ceri Jones (Asiantaeth yr Amgylchedd Cymru)
David Gilchrist (HTA)
Mike McCabe (CCGC)
Sarah Bird (Sŵ Caer)
Richard Poole (Dŵr Cymru)
Caroline Price (RYA)
Trevor Dines (Plantlife)
Alison Smith (Llywodraeth Cymru)

Hysbysodd y Cadeirydd y grŵp fod Rob Griffiths wedi’i benodi fel Rheolwr
Polisi Bioamrywiaeth yn Nhîm SEED/NAMU Llywodraeth Cymru a bydd yn
cadeirio cyfarfodydd y Grŵp Rhywogaethau Goresgynnol Estron o hyn
ymlaen.

Nododd y Cadeirydd hefyd eu bod wedi cael gwahoddiad gan y Cyngor
Prydeinig-Gwyddelig i ddarparu papur ar rywogaethau goresgynnol estron

yng Nghymru. Bydd SJ ac RG yn paratoi fersiwn cyntaf drafft ac yn ei
ddosbarthu i gael sylwadau.

CAM GWEITHREDU 1. SJ ac RG i lunio papur drafft ar rywogaethau
estron yng Nghymru ar gyfer y Cyngor Prydeinig-Gwyddelig a’i ddosbarthu
i bawb gael rhoi sylwadau arno.

1. Cranc manegog Tsieinaidd

Yn dilyn y papur ymgynghori a gyflwynwyd i fwrdd rhaglen Prydain Fawr gan
Asiantaeth yr Amgylchedd ar y posibilrwydd o drwyddedu pysgodfeydd
cranciau manegog yn y Tafwys, hysbysodd RG y grŵp fod Llywodraeth
Cymru wrthi’n trafod â thîm trwyddedu Asiantaeth yr Amgylchedd Cymru i
gael eu barn ar drwyddedu pysgodfeydd cranciau manegog posibl yng
Nghymru yn y dyfodol. Bydd papur sy’n nodi sylwadau aelodau’r Bwrdd
Rhaglen ar bysgodfa bosibl yn y Tafwys yn cael ei gyflwyno yng nghyfarfod
nesaf Bwrdd Rhaglen Prydain Fawr, ond Asiantaeth yr Amgylchedd fydd â’r
penderfyniad terfynol. Mae CCGC wedi cynghori yn erbyn trwyddedu.

Mae CCGC ac Asiantaeth yr Amgylchedd yn gweithio hefyd ar faterion sy’n
ymwneud â symud cranciau manegog Tsieiniaidd trwy hadau cregyn gleision
o’r afon Ddyfrdwy i ACA afon Menai. Mae Asiantaeth yr Amgylchedd Cymru,
CCGC, Cynhyrchwyr Cregyn Gleision Bangor a Llywodraeth Cymru wrthi’n
datblygu methodoleg ar gyfer arolygu cranciau manegog.

CAM GWEITHREDU 2. PAWB i ystyried a oes tystiolaeth ar gael sy’n
dangos bod trwyddedu pysgodfa’n debygol o gynyddu pa mor gyflym y
mae rhywogaethau fel y cranc manegog Tsieiniaidd yn ymledu a
chyflwyno’r dystiolaeth hon i RG/GW.

2. Bioddiogelwch Morol

Pwysleisiodd GW yr angen am bolisi bioddiogelwch morol lefel uchel a
gofynnodd a allai Llywodraeth Cymru ddatblygu cod arfer gorau.

Nododd SJ fod angen trafod hyn ymhellach gyda chydweithwyr yn Nhîm
Polisi Morol Llywodraeth Cymru. Mae’n bosibl bod hyn wedi’i ystyried eisoes
gan fod Rhywogaethau Goresgynnol Estron yn un o ddisgrifyddion y Statws
Amgylcheddol Da o dan Gyfarwyddeb Fframwaith y Strategaeth Forol gan
ganolbwyntio ar reoli llwybr.

Nododd ME fod digwyddiad llwyddiannus wedi’i gynnal yn ddiweddar mewn
partneriaeth â Sŵ Caer, a oedd yn canolbwyntio ar Fioddiogelwch (tirfesur a
dewis safle), ac awgrymwyd y gellid cyflwyno digwyddiadau tebyg mewn
rhannau eraill o Gymru.

Mae Defra wrthi’n ystyried cyflwyno cais am arian LIFE+ sy’n canolbwyntio ar
fioddiogelwch dŵr croyw, a holwyd a fyddai modd datblygu’r cais hwn i

gwmpasu Prydain i gyd. Hysbysodd GW y grŵp fod CCGC wrthi’n datblygu
cais hefyd gydag Iwerddon, yr Alban a Lloegr, gan ganolbwyntio ar reoli
llwybr, a bod y cais yn cynnwys costau manwl. Nododd IL fod rheoli llwybr
wedi’i gynnwys fel argymhelliad dan ddisgrifydd 2 o’r MSFD a nododd y gellid
datblygu hyn yn gais LIFE+.

CAM GWEITHREDU 3. NM a GW i fwrw ymlaen â’r mater o fioddiogelwch
trwy Fwrdd y Rhaglen.

3. Strategaeth Ceirw Cymru: diweddariad ar yr is-grŵp ceirw sika

Nododd MM gynnydd diweddaraf yr is-grŵp ceirw sika. Yn y Trallwng ym mis
Mai, cyfarfu’r grŵp â chynrychiolwyr o FERA, Llywodraeth Cymru, Comisiwn
Coedwigaeth Cymru, Ymddiriedolaeth Natur De a Gorllewin Cymru, NNSS a
Menter y Ceirw.

Bydd dulliau rheoli’n cael eu hadolygu pan fydd maint y boblogaeth yn
hysbys. Bydd hyn yn cael ei wneud trwy holiadur perchnogion tir a reolir gan
Fenter y Ceirw ac arolwg trapiau camera a gynhelir gan Fera.

Cytunodd y grŵp fod hwn yn flaenoriaeth a bydd grŵp Rhywogaethau
Goresgynnol Estron Cymru yn llunio Cynllun Gweithredu Rhywogaethau
Goresgynnol drafft ar gyfer Ceirw Sika.

Hysbysodd NM y grŵp fod cynsail wedi’i osod ar fynediad (a rheolaeth)
gorfodol yn yr Alban. Gall Gweinidogion yr Alban benodi unrhyw un i reoli
Rhywogaethau Goresgynnol Estron penodol os nad yw’r tirfeddiannwr yn
fodlon cydymffurfio. Gellir mynd i’r afael â hyn trwy ffrwd gwaith rheoleiddio
Fframwaith yr Amgylchedd Naturiol.

Bydd cyfarfod nesaf yr is-grŵp yn cael ei gynnal gan Ymddiriedolaeth Natur
De a Gorllewin Cymru yn Aberteifi ym mis Medi.

CAM GWEITHREDU 4. NM i ofyn i FERA i nodi costau arolwg camera o
geirw sika yng Nghymru.

CAM GWEITHREDU 5. PAWB i gysylltu â chysylltiadau ar ffrwd gwaith
rheoleiddio Fframwaith yr Amgylchedd Naturiol a gofyn iddynt ystyried
diwygio’r rheoliadau cyfredol i ganiatáu mynediad i dir.

CAM GWEITHREDU 6. NM i ddarparu dolen i ddeddfwriaeth yr Alban ar
Rywogaethau Goresgynnol Estron.

4. Gwiwerod llwyd yng Nghymru

Darparodd MM drosolwg o’r broblem gyda gwiwerod llwyd yng Nghymru, a
nododd fod y mater wedi codi yng Nghynllun Cadwraeth Coetiroedd i Gymru,
a oedd yn nodi y dylid mynd i’r afael â’r broblem trwy gysylltu â Phartneriaeth
Bioamrywiaeth Cymru.

Nodwyd darpar bartneriaid, gan gynnwys y Game and Wildlife Conservancy
Trust, Cymdeithas Saethu a Chadwraeth Prydain (BASC), Cymdeithas Tir a
Busnesau Cefn Gwlad (CLA) a’r Gymdeithas Coedwigaeth Frenhinol (RFS).

Cytunodd y grŵp mai’r ffordd ymlaen oedd dilyn dull tebyg i’r hyn a
weithredwyd yng ngogledd Cymru a gellid canolbwyntio ar un ardal, fel
Penrhyn Llŷn neu Glocaenog. Dylid canolbwyntio ar ardaloedd peilot i
ddechrau a datblygu rhesymeg.

Nododd ME fod y prosiect Interreg; Mamaliaid mewn Amgylcheddau
Cynaliadwy yn mynd rhagddo a nododd fod angen pwysleisio’r angen i gadw
golwg ar wiwerod coch. Mae fforwm arbenigol bioamrywiaeth mamaliaid
Cymru hefyd wrthi’n datblygu cais LIFE+ ar gyfer rheoli gwiwerod llwyd a
mincod.

Nododd SJ y bydd y Gweinidog yn cwrdd â BASC yn y misoedd nesaf a gallai
gyflwyno neges ar ran y grŵp ynglŷn â gwaith cydgysylltiedig.

CAM GWEITHREDU 7. SJ i godi’r dull partneriaeth o reoli gwiwerod llwyd
fel eitem o ddiddordeb gyda’r Gweinidog.

CAM GWEITHREDU 8. PAWB i anfon sylwadau ar ddewisiadau rheoli
gwiwerod llwyd at MM.

CAM GWEITHREDU 9. MM i drafod y posibilrwydd o gael cais LIFE+ ar y
cyd â Liz Halliwell (CCGC).

CAM GWEITHREDU 10. DT i gael gafael ar fanylion prosiect gwiwerod coch
Ynys Môn a’u hanfon at MM.

CAM GWEITHREDU 11. MM i lunio cynllun gwiwerod llwyd a’i gyflwyno yng
nghyfarfod mis Medi i’w gymeradwyo gan y grŵp.

5. Dull yr Alban o flaenoriaethu’r Rhywogaethau Goresgynnol Estron

Cyflwynodd NM ddull yr Alban o flaenoriaethu’r Rhywogaethau Goresgynnol
Estron. Mae grŵp yr Alban wedi nodi a phenderfynu ar flaenoriaethau ar gyfer
atal a rheoli, ymateb yn gyflym, blaenoriaethau mwy hirdymor a
blaenoriaethau i’r ynysoedd.

Nododd GW eu bod wedi creu rhestr o rywogaethau morol estron ar gyfer pob
ardal forol warchodedig (ACA, SoDdGA) yng Nghymru ac awgrymodd y gellid
blaenoriaethu hyn yn yr un modd.

CAM GWEITHREDU 12. NM i ddosbarthu papur ar ddull yr Alban o
flaenoriaethu Rhywogaethau Goresgynnol Estron i bawb.

CAM GWEITHREDU 13. MMc i ddiweddaru’r ddogfen Asesiad Risg i
adlewyrchu dull tebyg i ddull yr Alban a thrafod a chymeradwyo’r ddogfen
yng nghyfarfod mis Medi.

CAM GWEITHREDU 14. PAWB i ystyried a oes angen cynnwys
mecanwaith ar gyfer dyrannu tasgau ym mholisi bioddiogelwch
Llywodraeth Cymru.

6. Crynodeb o’r Asesiad Risg: (wedi’i ohirio tan fis Medi 2011)

7. Cynigion Prosiect Amgylchedd Cymru

Hysbysodd AE y grŵp fod Amgylchedd Cymru’n gweinyddu cronfa grant
bioamrywiaeth (£140,000) ar hyn o bryd sydd ar gael i gefnogi gwaith grwpiau
Partneriaeth Bioamrywiaeth Cymru - lefel Cymru. Bydd y Grŵp
Rhywogaethau Goresgynnol Estron yn gallu cefnogi prosiectau hefyd y
flwyddyn ariannol hon, a dylai’r prosiectau a gefnogir fod yn seiliedig ar
flaenoriaethau’r grwpiau.

Mae’r dyddiad cau cyntaf wedi bod, felly bydd angen i unrhyw brosiectau a
gefnogir gan y grŵp gael eu cyflwyno erbyn yr ail ddyddiad cau sef 26
Gorffennaf 2011.

CAM GWEITHREDU 15. GW i nodi manylion y prosiect ar Granciau
Manegog Tsieiniadd a’u hanfon at AE.

CAM GWEITHREDU 16. MM ac NM i nodi manylion y prosiect ar geirw sika
a’u hanfon at AE.

CAM GWEITHREDU 17. AE i ddosbarthu mwy o wybodaeth am geisiadau
posibl erbyn 4 Gorffennaf 2011 a chael y grŵp i roi sylwadau.

CAM GWEITHREDU 18. SJ/RG i e-bostio EW pan fydd ceisiadau wedi’u
cytuno yn nodi cefnogaeth y grŵp Rhywogaethau Goresgynnol Estron.

CAM GWEITHREDU 19. AE i geisio cael eglurhad ar yr angen i ddarparu
llythyrau cefnogi gan sefydliadau unigol.

8. Y newyddion diweddaraf ar brosiectau sydd ar waith yng Nghymru

Rhoddodd SH y wybodaeth ddiweddaraf am y datganiad i reoli clymog yn
naturiol yng Nghymru.

Nododd DT fod Asiantaeth yr Amgylchedd Cymru’n ceisio rheoli lledaeniad
Crassula ar Warchodfa RSPB Conwy. Ym mis Medi, bydd dŵr heli yn cael ei
ddefnyddio mewn morlynnoedd dŵr croyw er mwyn creu morlynnoedd hallt.

Cyflwynodd DT y wybodaeth ddiweddaraf hefyd am dikerogammus villosus.
Ar hyn o bryd, mae’r rhywogaeth wedi’i chofnodi ar dri safle yn unig. Dyfroedd
Grafham yn Swydd Gaergrawnt a Bae Caerdydd ac Eglwys Nynnid yng
Nghymru. Mae nifer o ddyfroedd eraill wedi’u harolygu, ond nid oes mwy
wedi’u gweld. Mae nifer o fesurau bioddiogelwch ar waith ac mae’r ymgyrch
‘Gwirio - Glanhau - Sychu’ yn cael ei hyrwyddo’n eang
https://secure.fera.defra.gov.uk/nonnativespecies/index.cfm?sectionid=98

Yr haf hwn, bydd Cyngor Cefn Gwlad Cymru’n cynnal rhaglen waith a fydd yn
cynnwys gwirio marinas am ddidemnwm a rhywogaethau estron eraill.

Hysbysodd ME y grŵp fod y boblogaeth o ffwlbartiaid yng Nghymru wedi’u
croesrywio â ffuredau yn ôl pob sôn. Mae’r gwaith o brofi DNA trwy olion
bysedd yn mynd rhagddo a bydd diweddariad yn cael ei gyflwyno i’r grŵp cyn
gynted â phosibl.

CAM GWEITHREDU 20. DT i roi gwybod i’r grŵp pryd fydd y gwaith o reoli
Crassula’n debygol o ddechrau.

9. Archwilio Camau Gweithredu

Cytunodd y grŵp y byddai’r archwiliad ar gamau gweithredu’n cael ei
ddiweddaru cyn pob cyfarfod Rhywogaethau Goresgynnol Estron, gyda Jo
Hughes yn cydgysylltu diweddariadau Cyngor Cefn Gwlad Cymru. Dylai pob
diweddariad gael ei anfon at AE cyn cyfarfodydd. Bydd yr Archwiliad yn cael
ei ddiweddaru i gynnwys amcangyfrif o’r costau a chysylltiadau, er mwyn iddo
allu bod yn ffynhonnell o wybodaeth ar arfer gorau/gwersi a ddysgwyd.

CAM GWEITHREDU 21. AE i ddiwygio’r archwiliad ar gamau gweithredu fel
y cytunwyd.

CAM GWEITHREDU 22. PAWB i anfon diweddariadau Archwiliad ar
Gamau Gweithredu i AE erbyn 1 Medi 2011

10.  Y newyddion diweddaraf ym Mhrydain/Ewrop

Cyflwynodd NM y diweddaraf i’r grŵp ar Strategaeth Rhywogaethau
Goresgynnol Estron yr UE. Bydd asesiad effaith yn cael ei gynnal gan y
Comisiwn er mwyn ceisio cyhoeddi’r Strategaeth yn 2012. Gellir gweld
cyflwyniad ar wefan y GBNNSS trwy’r ddolen ganlynol
http://www.ieep.eu/assets/448/ias_assessments.pdf

Mae Asiantaeth yr Amgylchedd Lloegr wedi derbyn arian Cyfarwyddeb
Fframwaith Dŵr gan Defra. Bydd y £5 miliwn a mwy yn cael ei dalu dros
bedair blynedd ar gyfer gwaith ymchwil. Mae swm mawr o arian ar gael i
gynorthwyo grwpiau gweithredu lleol (tua £750,000 dros 4 blynedd). Mae’r
arian hwn ar gael yn Lloegr yn unig, ond mae’n bosibl y gellid cael gafael ar
arian ar gyfer safleoedd trawsffiniol fel Aber Afon Hafren.

Mae Ymddiriedolaeth Afonydd a Physgodfeydd yr Alban (RAFTS) wedi
datblygu prosiect bioddiogelwch yn yr Alban sy’n canolbwyntio ar atal, rheoli
ac ymateb yn gyflym. Mae Cymru a Lloegr wrthi’n ystyried datblygu dull tebyg
ar hyn o bryd.

Mae’r ymgyrchoedd ‘Mynd at Wraidd y Mater’ a ‘Gwirio, Glanhau, Sychu’ yn
dal ar waith ac maen nhw wedi’u croesawu’n frwd.

Bydd y Porth Gwybodaeth am Rywogaethau Estron (NNSIP) yn cael ei lansio
ym mis Medi/Hydref 2011. Gellir cael mwy o wybodaeth am wefan y GBNNSS

trwy ddilyn y ddolen ganlynol
https://secure.fera.defra.gov.uk/nonnativespecies/factsheet/index.cfm

11.Unrhyw Fater Arall

Nodwyd fod mwy a mwy o forgeisi’n cael eu gwrthod am fod yr eiddo gerllaw
Clymog Japan. Hysbysodd JM y grŵp y gellid cael nodyn gan Lywodraeth
Cymru ynglŷn â chlymog Japan a Sefydliad Brenhinol y Syrfewyr Siartredig
(RICS).

CAM GWEITHREDU 23. JM i ddosbarthu nodyn ar Glymog Japan a RICS i
bawb.

Dyddiad y Cyfarfodydd Nesaf

28 Medi 2011: Swyddfeydd Cyngor Cefn Gwlad Cymru, Bangor
14 Rhagfyr 2011: Swyddfeydd Asiantaeth yr Amgylchedd Cymru, Caerdydd
28 Mawrth 2012: Rhydymwyn (i’w gadarnhau)

Crynodeb o’r Camau Gweithredu

CAM GWEITHREDU 6. SJ ac RG i lunio papur drafft ar
rywogaethau estron yng Nghymru ar gyfer y Cyngor Prydeinig-
Gwyddelig a’i ddosbarthu i bawb gael sylwadau arno.

CAM GWEITHREDU 7. PAWB i ystyried a oes tystiolaeth ar gael
sy’n dangos bod trwyddedu pysgodfa’n debygol o gynyddu pa mor
gyflym y mae rhywogaethau fel y Cranc Manegog Tsieiniadd a
chyflwyno’r dystiolaeth hon i RG/GW.

CAM GWEITHREDU 8. NM a GW i fwrw ymlaen â’r mater o
fioddiogelwch trwy Fwrdd y Rhaglen.

CAM GWEITHREDU 9. NM i ofyn i FERA nodi costau arolwg
camera o geirw sika yng Nghymru.

CAM GWEITHREDU 10. PAWB i gysylltu â chysylltiadau ar ffrwd
waith reoleiddio Fframwaith yr Amgylchedd Naturiol a gofyn iddynt
ystyried diwygio’r rheoliadau cyfredol i ganiatáu mynediad i dir.

CAM GWEITHREDU 11. NM i ddarparu dolen i ddeddfwriaeth yr
Alban ar Rywogaethau Goresgynnol Estron

CAM GWEITHREDU 12. SJ i godi’r dull partneriaeth o reoli gwiwerod
llwyd fel eitem o ddiddordeb gyda’r Gweinidog.

CAM GWEITHREDU 13. PAWB i anfon sylwadau ar ddewisiadau
rheoli gwiwerod llwyd at MM.

CAM GWEITHREDU 14. MM i drafod y posibilrwydd o gael cais
LIFE+ bid gyda Liz Halliwell (Cyngor Cefn Gwlad Cymru).

CAM GWEITHREDU 15. DT i gael gafael ar fanylion prosiect
gwiwerod coch Ynys Môn a’u hanfon at MM.

CAM GWEITHREDU 16. MM i lunio cynllun gwiwerod llwyd a’i
gyflwyno yng nghyfarfod mis Medi i’w gymeradwyo gan y grŵp.

CAM GWEITHREDU 17. NM i ddosbarthu papur ar ddull yr Alban o
flaenoriaethu rhywogaethau goresgynnol estron i bawb.

CAM GWEITHREDU 18. MMc i ddiweddaru’r ddogfen Asesiad Risg i
adlewyrchu dull tebyg i’r Alban a thrafod a chymeradwyo’r ddogfen yng
nghyfarfod mis Medi.

CAM GWEITHREDU 19. PAWB i ystyried yr angen i gynnwys
mecanwaith ar gyfer dyrannu tasgau ym mholisi bioddiogelwch
Llywodraeth Cymru.

CAM GWEITHREDU 20. GW i nodi manylion y prosiect ar granciau
manegog a’i anfon at AE

CAM GWEITHREDU 21. MM ac NM i nodi manylion y prosiect ar
geirw sika a’u hanfon at AE

CAM GWEITHREDU 22. AE i ddosbarthu mwy o wybodaeth am
geisiadau posibl erbyn 4 Gorffennaf 2011 a chael y grŵp i roi
sylwadau.

CAM GWEITHREDU 23. SJ/RG i e-bostio EW pan fydd ceisiadau
wedi’u cytuno yn nodi cefnogaeth y grŵp Rhywogaethau Goresgynnol
Estron.

CAM GWEITHREDU 24. AE i geisio cael eglurhad ar yr angen i
ddarparu llythyrau cefnogi gan sefydliadau unigol.

CAM GWEITHREDU 25. DT i roi gwybod i’r grŵp pan fydd y gwaith o
reoli Crassula’n debygol o ddechrau.

CAM GWEITHREDU 26. AE i ddiwygio’r archwiliad ar gamau
gweithredu fel y cytunwyd.

CAM GWEITHREDU 27. PAWB i anfon diweddariadau Archwiliad ar
Gamau Gweithredu i AE erbyn 1 Medi 2011

CAM GWEITHREDU 28. JM i ddosbarthu nodyn ar Glymog Japan a
RICS i bawb.

Camau Gweithredu sydd eto i’w cyflawni o’r Cyfarfod Diwethaf

CAM GWEITHREDU 6. MMc ac MM i drafod mapio rhododendron
o’r awyr yn fwy manwl y tu allan i’r cyfarfod.

CAM GWEITHREDU 7. AJ a GD i drafod sut gall Asiantaeth yr
Amgylchedd Cymru gynorthwyo’r gwaith o fonitro prosiect bio-reoli a
ddatblygwyd gan Lywodraeth Cymru

CAM GWEITHREDU 8. PAWB i anfon sylwadau/cwestiynau ar
Brosiect Mapio Rhywogaethau Goresgynnol Asiantaeth yr Amgylchedd
Cymru at GD

CAM GWEITHREDU 9. GW i ddosbarthu dogfen set ddata
Canlyniad 21 Cyngor Cefn Gwlad Cymru i bartneriaid pan fydd wedi’i
chwblhau

CAM GWEITHREDU 10. GW i anfon mwy o fanylion a lluniau o
ysgraffau’n cael eu glanhau at NM pan fyddant ar gael

CAM GWEITHREDU 11. NM ac AS i drafod sicrhau costau sy’n
gysylltiedig â rhywogaethau goresgynnol estron y tu allan i’r cyfarfod a
rhoi adborth yng nghyfarfod nesaf y gweithgor.

CAM GWEITHREDU 12. SJ i wirio gyda Fforwm Gwybodaeth
Amgylcheddol Cymru a oes llwybr ar gyfer cofnodion morol wedi’i
gynnwys yn y siarter rhannu data.


